
   Чуптурăн та çухалтăн 

Тĕтреллĕ улăхра:

«Кĕтсем», — тесе каларăн, 

Мана эс салтакран.



Килсемччĕ эс, килсемччĕ 

Çĕрле е ирпелен, 

Ман чунăмра пĕр эсĕ, 

Пĕр эсĕ ман телей.



Хĕрсем сана тиркерĕç 

«Вăл — вĕçкĕнçĕ» — тесе.

«Пит пĕчĕккĕ те» — терĕç 

Сăлтавсăр кĕвĕçсе.



Çук, эпĕ ĕненместĕп 

Вĕсем хурланине. 

Сана кăна кĕтетĕп 

Асамлăх тĕнчине.



Часрах, часрах курасчĕ 

Сан çепĕç куллуна. 

Ялан пĕрле юрласчĕ 

Юратнă юрруна.

  